
Saogalemu Fealoa’i ma le Saogalemu Fesoasoani: Po’o le a lona eseesega?- Itulau lona Lua

Fact Sheet
Saogalemu Fealoa’i ma le Saogalemu Fesoasoani:
Po’o le a lona eseesega?

	


Ole tele o vaitaimi, o loo aliali mai se fenumiai ma le le malamalama o tagata ile eseesega o le Saogalemu Fealoa’i atoa ma le Saogalemu Fesoasoani.  O nei polokalame o loo faafoeina e le Ofisa o Saogalemu ae e eseese ona tulafono.

Silasila i le eseesega o polokalame:
	Saogalemu Fealoa’i
· Penefiti e fuafuaina i lou totogi a o e faigaluega

· Faatupeina i lafoga o loo totogiina e tagata faigaluega atoa ma pisinisi

· E leai se limiti o au mea totino

· E tatau ona lava au kuata faigaluega

· E agavaa mo le pepa ma’i o le Medicare

· Ituaiga Penefiti:

· Litaea (mo e ua 62 tausaga poo le sili atu)

· Maliu

· Gasegase poo le tauaso

· Penefiti mo lou aiga pe afai e agavaa

· Aofa’iga ole penefiti e fuafuaina lea i lou totogi sa maua i lou olaga faigaluega

· E iai le avanoa e afaina ai lau penefiti pe afai e le’i atoa le 65 o ou tausaga ae o loo e faigaluega i se totogi e sili atu ile numera ua faatapulaaina e le tulafono

· E le afaina lau penefiti pe afai o loo outou alaala ma nisi tagata
	
	Saogalemu Fesoasoani (SSI)

· Penefiti mo i latou o loo mana’omia le fesoasoani

· Faatupeina i lafoga lautele

· Mo e o loo itiiti le tupe maua

· Mo e o itiiti mea totino

· E le manaomia kuata faigaluega

· E agavaa ile pepa ma’i ole Medicaid poo le Medi-Cal (pe afai e alaala i Kalefonia)

· Ituaiga Penefiti:

· Penefiti mo tagata matutua (65 tausaga pe sili atu)

· Penefiti mo e gasegase e aofia ai tagata talavou ma tamaiti

· Penefiti mo e tauaso e aofia ai tagata talavou ma tamaiti

· E leai se vaega tupe mo lou aiga

· Ole tupe e maua e fuafuaina lea i tulafono a le malo tele atoa ma sitete ta’itasi

· O isi au tupe maua e mafai ona afaina ai lau penefiti.E tatau ona lipoti ile    Ofisa ole Saogalemu Fealoa’i soo se alaga tupe o loo e mauaina.

· E iai le avanoa e afaina ai lau penefiti ona ole fale o loo e alaala ai atoa ma le aofa’iga o tagata o loo outou nonofo.  E ao ona lipoti suiga uma ile Ofisa ole Saogalemu Fealoa’i.



	Saogalemu Fealoa’i
Fesili:  
O Nani e 63 tausaga ma ua maua fo’i lana litaea mai le Saogalenu Fealoa’i.  E 30 tausaga sa galue ai.  E $600 lana siaki e maua ile masina.  Ua o atu nei lana tama teine ma le pepe ua nonofo ma Nani i lona fale.  Pe mate e tatau ia Nani ona lipoti lenei tulaga ile Ofisa ole Saogalemu Fealoa’i?

Tali:

E leai.  E le afaina au penefiti mai le Saogalemu Fealoa’i i ni suiga faapena.

Fesili:

Ua 63 tausaga o Keala ma ua toe fo’i e faigaluega.  E $14000 lona totogi e maua i lana galuega fou.  Pe mate e tatau ia Keala ona lipoti lenei galuega fou ile Ofisa ole Saogalemu Fealoa’i?

Tali:

Ioe, e tatau.  Afai e le’i atoa le 65 o ou tausaga ae ua e toe fo’i e faigaluega, e tatau ona e lipotia lea tulaga ile Ofisa ole Saogalemu.  E mafia ona latou ta’uina atu ia te oe pe afaina lau penefiti ona o lau galuega fou.

	
	Saogalemu Fesoasoani (SSI)

Fesili:  
O Fili ma Mapuana e alaala i Hawaii.  O loo maua la siaki mai le Saogalemu Fesoasoani.  Ua maea le tonu o le a toe fo’i i Samoa.  Pe tatau ona ta’u e laua lenei tulaga ile Ofisa ole Saogalemu Fealoa’i?

Tali:
Ioe.  Afai e o loo maua sau siaki mai le Saogalemu Fesoasoani, e tatau ona

ta’uina ile Ofisa ole Saogalemu Fealoa’i pe afai o le a sui lou alaalafaga.  Afai fo’i o le a

siitia oe i fafo o Amerika poo le Atu Mariana, o le a taofia lau siaki mai lenei polokalame.

Fesili:
O loo maua e Ama le penefiti mai le Saogalemu Fesoasoani.  Ua faamanuiaina 

fo’i o ia i se penisone mai se kamupani sa faigaluega ai.  Pe tatau ona lipoti e ia lenei 

alaga tupe fou ile Ofisa ole Saogalemu Fealoa’i?

Tali:

Ioe.  E tatau ona lipoti e Ama soo se alaga tupe fou ua ia mauaina.  O loo avanoa 

sui ole Ofisa ole Saogalemu Fealoa’i e fautuaina oe pe afaina lau penefiti ona o ni alaga tupe fou ua e mauaina.




E iai tagata o loo mauaina penefiti mai polokalame uma e lua.  E fiafia tele sui o lenei

ofisa e talanoa atu ma faamalamalama atili ni fesili e uiga i polokalame eseese.  E mafai 

fo’i ona e valaau ile telefoni 1-800-772-1213 e aunoa ma se totogi.  Ae le gata i lea, e 

te maua se fesoasoani  ile Initaneti tuatusi www.socialsecurity.gov.  E mafai fo’i 

ona ta’uina atu e i latou le tuatusi ole Ofisa ole Saogalemu e latalata ane i lou alalafaga.

E fautuaina ina ia faitau ile pepa SSI for Noncitizens, Publication No. 05-11051 mo

se malamalama atili ile mataupu o penefiti mo tagata na fananau i fafo o Amerika.


















